
ஸுரபி⁴ஸ்தோத்ரம்

புரந்த³ர உவாச ।
நமோ தே³வ்யை மஹாதே³வ்யை ஸுரப்⁴யை ச நமோ நம: ।
க³வாம் பீ³ஜஸ்வரூபாயை நமஸ்தே ஜக³த³ம்பி³கே ॥ 1॥
நமோ ராதா⁴ப்ரியாயை ச பத்³மாம்ஶாயை நமோ நம: ।
நம: க்ரு’ஷ்ணப்ரியாயை ச க³வாம் மாத்ரே நமோ நம:॥ 2॥
கல்பவ்ரு’க்ஷஸ்வரூபாயை ஸர்வேஷாம் ஸததம் பரம் ।
ஶ்ரீதா³யை த⁴நதா³யை ச பு³த்³தி⁴தா³யை நமோ நம:॥ 3॥
ஶுப⁴தா³யை ப்ரஸந்நாயை கோ³ப்ரதா³யை நமோ நம: ।
யஶோதா³யை ஸௌக்²யதா³யை த⁴ர்மதா³யை நமோ நம:॥ 4॥
ஸ்தோத்ரஸ்மரணமாத்ரேண துஷ்டா ஹ்ரு’ஷ்டா ஜக³த்ப்ரஸூ: ।
ஆவிர்ப³பூ⁴வ தத்ரைவ ப்³ரஹ்மலோகே ஸநாதநீ ॥ 5॥
மஹேந்த்³ராய வரம் த³த்த்வா வாஞ்சி²தம் ஸர்வது³ர்லப⁴ம் ।
ஜகா³ம ஸா ச கோ³லோகம் யயுர்தே³வாத³யோ க்³ரு’ஹம் ॥ 6॥
ப³பூ⁴வ விஶ்வம் ஸஹஸா து³க்³த⁴பூர்ணம் ச நாரத³ ।
து³க்³தா⁴த்³க்⁴ரு’தம் ததோ யஜ்ஞஸ்தத: ப்ரீதி:ஸுரஸ்ய ச ॥ 7॥
இத³ம் ஸ்தோத்ரம் மஹாபுண்யம் ப⁴க்தியுக்தஶ்ச ய: படே²த் ।
ஸ கோ³மாந் த⁴நவாம்ஶ்சைவ கீர்திவாந் புண்யவாந் ப⁴வேத ॥ 8॥
ஸுஸ்நாத:ஸர்வதீர்தே²ஷு ஸர்வயஜ்ஞேஷு தீ³க்ஷித: ।
இஹ லோகே ஸுக²ம் பு⁴க்த்வா யாத்யந்தே க்ரு’ஷ்ணமந்தி³ரம் ॥ 9॥
ஸுசிரம் நிவஸேத்தத்ர குருதே க்ரு’ஷ்ணஸேவநம் ।
ந புநர்ப⁴வநம் தஸ்ய ப்³ரஹ்மபுத்ரோ ப⁴வே ப⁴வேத் ॥ 10॥
இதி ஶ்ரீப்³ரஹ்மவைவர்தபுராணே ப்ரக்ரு’திக²ண்டே³

இந்த்³ரக்ரு’தம் ஸுரபி⁴ஸ்தோத்ரம் ஸமாப்தம் ॥

